
КОМИ РЕСПУБЛИКАСА ВЕСЬКӦДЛАН КОТЫРЛӦН

Ш У Ӧ М
«Коми Республикаса  канму уджтасъяс йылысь» Коми Республикаса Веськӧдлан котырлӧн 2011 во лӧддза-номъя тӧлысь  30 лунся 288 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны «Коми Республикаса канму уджтасъяс йылысь» Коми Республикаса Веськӧдлан котырлӧн 2011 во лӧддза-номъя тӧлысь 30 лунся 288 №-а шуӧмӧ содтӧдын индӧм серти вежсьӧмъяс.

2. Тайӧ шуӧмыс вынсялӧ сійӧс примитан лунсянь.
Коми Республикалӧн

Веськӧдлан котырса Веськӧдлысь                                                    В. Тукмаков
Сыктывкар

2014 вося йирым тӧлысь 30 лун

421 №

Коми Республикаса Веськӧдлан котырлӧн

2014 во йирым тӧлысь 30 лунся 421 №-а шуӧм дорӧ 

СОДТӦД
«Коми Республикаса  канму уджтасъяс йылысь» Коми Республикаса Веськӧдлан котырлӧн 2011 во лӧддза-номъя тӧлысь  30 лунся 288 №-а шуӧмӧ пыртӧм 
ВЕЖСЬӦМЪЯС 
«Коми Республикаса  канму уджтасъяс йылысь» Коми Республикаса Веськӧдлан котырлӧн 2011 во лӧддза-номъя тӧлысь 30 лунся 288 №-а шуӧмын:
1.  2 пункт гижны тадзи:

«2. Тайӧ шуӧм олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді могъяс юклӧм серти сӧгласуйтӧ Коми Республикаса олӧмӧ пӧртысь власьт органъяслысь Коми Республикаса социально-экономическӧя сӧвмӧдӧм водзвыв арталан юкӧнын удж.».

2. Коми Республикаса канму уджтасъяс лӧсьӧдан, збыльмӧдан да окталун кыпӧдан  Пӧрадокын, мый вынсьӧдӧма шуӧмӧн (1 №-а содтӧд):

1) 31 пунктын «да Коми Республикаса гражданскӧй канму службаӧн веськӧдланінӧ» кывъяс вежны «, Коми Республикаса гражданскӧй канму службаӧн веськӧдланінӧ да Коми Республикаса видзӧдан-арталан палатаӧ» кывъясӧн;

2)  381 пунктын:

а) «отчётнӧй во бӧрын мунысь волӧн лӧддза-номъя тӧлысь 1 лунӧдз» кывъяс вежны «отчётнӧй во бӧрын мунысь волӧн ода-кора тӧлысь 1 лунӧдз» кывъясӧн;

б) «Коми Республикаса Веськӧдлан котырӧ» кывъяс вежны «Коми Республикаса Юралысьлы да Коми Республикалӧн Веськӧдлан котырса Веськӧдлысьлы» кывъясӧн;

3) содтыны татшӧм сюрӧса 382 пункт:

«382. Коми Республикаса Юралысь отчётнӧй во серти вося ӧтувъя тыръюӧр сетӧ Коми Республикаса Каналан Сӧветӧ республиканскӧй сьӧмкуд збыльмӧдӧм йылысь вося тыръюӧркӧд ӧттшӧтш.»;

4) 30, 35, 37, 40, 44 пунктъясын «Коми Республикаса Юралысьӧс» кывъяс вежны «Коми Республикалӧн Веськӧдлан котырса Веськӧдлысьӧс» кывъясӧн.


